
ՀԻՄՆԱՎՈՐՈՒՄ
 ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ
ՀՀ կառավարության որոշման նախագծի 

ՀՀ ՏԿԵ նախարարության պետական գույքի կառավարման կոմիտե է դիմել ՀՀ Արարատի մարզպետարանը՝ (գրության պատճենը կցվում է) ՀՀ Արարատի մարզի Սիփանիկ համայնքի Գյումրու փողոց թիվ 1 հասցեում գտնվող համայնքային սեփականություն հանդիսացող անշարժ գույքը՝ (դպրոց՝ 2106.1 քառ. մետր, կաթսայատուն՝ 23.85 քառ. մետր և կեղտաջրերի հոր՝ 25 քառ. մետր) և դրա զբաղեցրած, օգտագործման ու սպասարկման համար հատկացված  1.2551 հեկտար մակերեսով հողամասը Հայաստանի Հանրապետությանը նվիրելու գործընթացն իրականացնելու նպատակով։
[bookmark: _GoBack]      Հիմք ընդունելով Սիփանիկ համայնքի ավագանու կողմից կայացված որոշումը (պատճենը կցվում է) մշակվել է «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշումը, համաձայն որի նախատեսվում է ընդունել Հայաստանի Հանրապետության Արարատի մարզի Սիփանիկ համայնքի Գյումրու փողոց թիվ 1 հասցեում գտնվող համայնքային սեփականություն հանդիսացող շենք-շինությունների՝ 130543741 դրամ հաշվեկշռային արժեքով 2106.1 քառ. մետր մակերեսով դպրոցի, 1492104 դրամ հաշվեկշռային արժեքով 23.85 քառ. մետր մակերեսով կաթսայատան և 1076702 դրամ հաշվեկշռային արժեքով 25 քառ. մետր մակերեսով կեղտաջրերի հորի և դրանց զբաղեցրած, օգտագործման ու սպասարկման համար հատկացված 9940392 դրամ կադաստրային արժեքով  1.2551 հեկտար մակերեսով հողամասի (այսուհետ՝ Գույք) (անշարժ գույքի նկատմամբ իրավունքների պետական գրանցման վկայականի՝ N27082021-03-0053) նվիրատվությունը Հայաստանի Հանրապետությանը և Գույքն ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին:
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ Արարատի մարզի Սիփանիկ համայնքի Գյումրու փողոց թիվ 1 հասցեում գտնվող համայնքային սեփականություն հանդիսացող անշարժ գույքի և դրա զբաղեցրած, օգտագործման ու սպասարկման համար հատկացված հողամասի նվիրատվությունը Հայաստանի Հանրապետությանը և Պետական գույքի կառավարման կոմիտեին ամարցնելը  բխում է ՀՀ կառավարության 2021-2026թթ. ծրագրի պահանջներից։
 «Գույքի նվիրատվությունն ընդունելու և գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:








